
HYRJE

Barazia gjinore pérfshin térésiné e té gjitha politikave ekonomiko-sociale, si njé nga
objektivat mé té réndésishém té Objektivave té Zhvillimit té Qéndrueshém 2030. Né kété
kuadér ¢éshtjet e barazisé gjinore vazhdojné té jené shumé té diskutuara. Megjithése
geveria shqiptare ka ndérmarré njé séré reformash té réndésishme, pabarazia gjinore
vazhdon té mbetet njé nga problemet kryesore me té cilat pérballet shogéria shqiptare.

Hendeku shogéror qé ekziston né Shqipéri mes grave dhe burrave éshté mé evident e mé
i theksuar né zonat rurale. Nisur nga ky kéndvéshtrim, cilat jané shkaget gé ndikojné né
thellimin e kétij hendeku dhe ¢faré masash mund té gjenden pér té zbutur kéto efekte?

Eshté tashmé i njohur rolii gruas né zhvillimin ekonomik té zonave rurale. Sipérmarrja dhe
pérpunimi i produkteve nga ana e tyre mbeten njé fenomen qé jo vetém rrit nivelin e té
ardhurave né familje por edhe té rolit té saj ekonomik. Gruaja éshté anétare e barabarté
e familjes bujgésore dhe gézon té drejtén e bashképronésisé me pjesétarét e tjeré, por
até e gjejmé rralléheré si kryetare té késaj familje.

PROBLEMATIKA

Legjislacioni dhe politikat gé mbéshtesin rregullimin e barazisé gjinore né Shqipéri dhe
sidomos né zonat rurale mbeten akoma njé sfidé pérsa i pérket implementimit té tyre. Né
kuadér té procesit té pérafrimit me acquis té Bashkimit Europian si dhe rekomandimeve
té Komitetit CEDAW (2016) dhe GREVIO (2017), jané miratuar disa akte té réndésishme
ligijore pér mbrojtjen nga dhuna né familje, diskriminimin né puné, punén e papaguar,
aktivitetin formésor té gruas, né familje, shkollim, shoqgéri dhe puné. Vlen té theksohet
se puna e geverisé ka mundésuar krijimin e Strategjisé Kombétare pér Barazi Gjinore gé
prej vitit 2016 e né vijim, dhe aktualisht éshté né zbatim Strategjia Kombétare pér Barazi
Gjinore 2021-2030 e lidhur dhe me Strategjiné Barazisé Gjinore 2020-2025 té Bashkimit
Evropian.

Né vitin 2021 pesha totale e grave né popullsi ishte 50.2%, me njé jetégjatési prej 4.4 vite
mé shumeé se burrat dhe koeficenti i varésisé sé té moshuarve éshté 1.7% mé shumé pér
graté. Né kéto tregues vérehet qarté se graté kané njé diferencé té shprehur edhe né vleré
gjaté jetés aktive gjé e cila ndryshon gjaté periudhés sé mbéshtetjes sociale apo varésisé
sé té moshuarve pasi pesha e pérfitimeve pér graté éshté mé e madhe krahasuar nga ajo
e burrave qofté né vleré por edhe né kohé pasi graté kané njé jetégjatési me té larté.

Ndérkohé gé gjaté jetés aktive (15-64 vjec) punézénia pér graté éshté 61.2%, ndérsa pér
burrat éshté 77.1 % (INSTAT 2021). Kjo diferencé né punézénie i atribuohet gjinisé e cila
vijon té keté preferencé pér punézénien edhe pse jo né forma té hapura diskriminuese.
Por diferenca né tregun e punés nuk éshté vetém né nivelin e punézénies por edhe né
vlerén e pagés pasi né rang kombétar paga mesatare pér graté éshté 6.6% mé e ulét se
ajo e burrave (INSTAT 2021). Duhet pérmendur se hendeku gjinor i pagave éshté ulur

pasi né vitet paraardhése ka gené 10.1% sipas INSTAT. Né kushtet qé Ligji nr.7961, daté
12.07.1995 “Kodi i Punés i Republikés sé Shqipérisé”, i ndryshuar me ligjin nr. 136/2015 ka
pasur si géllim zbutjen dhe zhdukjen pérfundimisht té késaj pabarazie vérehet se duhen
shtuar drejtimet né té cilat mund té ndikohet akoma ulja e pabarazisé.

Megjithése kuadri ligjor dhe pérpjekjet e qeverisé shqiptare i kané krijuar kushtet
paraprake té nevojshme, pérfshirja e gruas né shumé fusha té shoqérisé toné mbetet
njé shgetésim. Sidomos graté né zonat rurale vijojné té kené kufizime té theksuara né
pérfitimet gé i siguron ky format ligjor. Kuadri ligjor dhe implementimi dhe sidomos lidhja
ndérmjet barazisé gjinore dhe strategjisé pér zhvillimin rural kané nevojé pér pérmirésime
té prekshme. Kjo situaté éshté pasojé e implementimit té ngadalté dhe té paploté edhe
nga shoqéria joné. Graté né zonat rurale jané té kufizuara me aktivitet vetém brenda
fermés, rrethané kjo qé nuk mund té thyhet pa déshirén apo emancipimin e shogérisé
toné. Fuqgizimi i gruas duhet té ngrihet né gjithé aktivitetet qé lidhen me fermén por edhe
jashté saj né zonat rurale.

Né procesin e shérbimit té ekstensionit apo organizimeve té tjera pérfituesi fundor i tyre
ka gené kryesisht kryefamiljari gé né shogériné shqiptare kryesisht éshté burri. Ligji dhe
politikat e ndjekura deri tani nuk e kané lehtésuar situatén qé gruaja fermere té jeté né
kushte té barabarta pér fugizimin e saj pasi fillimisht dhe né ményré té vazhdueshme
duhet té mundésohet aksesi né informacion dhe kapacitet e saj pér kontribut organizativ
ose teknik, fillimisht né fermén familjare por edhe mé te;j.

A. AKSESI | ULET | GRAVE RURALE
NE BURIMET FINANCIARE DHE KREDITIM

Graté né zonat rurale jané té margjinalizuara pasi kané mundési té uléta pérfagésimi dhe
deriné pamundési aksesimi té té gjitha kérkesave gé ka gjendja ekonomike e familjes ku ajo
bén pjesé. Kété pérfundim e gjejmé edhe né shifrat zyrtare gé ofron INSTAT dhe Ministria
e Bujgésisé. Né vitin 2020, ndérmarrjet aktive né sektorin e bujgésisé qé zotérohen ose
administrohen nga graté pérbéjné vetém 11.4%. Megjithése kemi njé numeér jo té ulét té
kredimarréseve gra né tregun financiar (43.2% sipas INSTAT 2021), kjo vleré i referohet té
gjithé Shqipérisé pasi né total kreditimi pér sektorin e bujgésisé ka pérthithur vetém 1.6%
té totalit té kreditimit té ekonomisé (Banka e Shqipérisé 2020). Po ashtu aksesi né térési i
popullsisé rurale né sistemin bankar éshté i ulét. Kufizimi i aksesit té€ burimeve financiare
bankare né zonat rurale vjen edhe si pasojé e menaxhimit té riskut gé operatorét
financiaré ndjekin. Bankat e médha, bazuar né raportet e tyre, kané vlerésuar njé risk té
larté té moskthimit té kredive. Gjithashtu edhe shoqérité e mikrofinancés, té cilat marrin
njé risk mé té larté kreditimi, kané né zonat rurale rreth 27% té totalit té klientéve té tyre.
Ndérkohé gé vetém pér graté né zonat rurale, kreditimi nga kéto shoqéri varion rreth 24%
te sektorit agro té financuar prej tyre né total.

Né nivel té ulet vlerésohet edhe aksesi i grave rurale né fondet e skemave kombétare qé
menaxhohen nga AZHBR. Sipas publikimit pér vitin 2021, rezultojné rreth 11% gra qé kané
pérfituar nga kjo skemé.

Aksesi né burimet financiare nuk varet vetém nga distanca e shérbimeve financiare né
zonat rurale por edhe nga struktura pérthithése e fermés dhe familjes bujgésore. Né
kété piké duhet vlerésuar ndikimi qé duhet té kené politikat lehtésuese nga lart-poshté,
pasi kushte jané ato qé i paraprijné suksesit. Pra rritja e kapaciteteve té grave rurale do té
rriste kushtet pér té pérthithur mé shumé burime financiare si nga tregu ashtu dhe nga
skemat mbéshtetése. Vlen té theksohet se ky nivel i grave rurale gé ka akses né burimet
financiare té cilésuara mé sipér kané ardhur si rrjedhojé e njé pune té madhe nga té gjitha
drejtimet por sidomos nga modelet e pérparuara té donatoréve dhe investitoréve té huaj.

Suksesi i njé gruaje si drejtuese ferme éshté i véshtiré pasi modeli i fermave shqiptare
vijon té keté teknologji té prapambetur. Parcelizimi i tokés bujgésore né vendin toné
krijon njé nga barrierat kryesore té moderinizimit té fermave. Bashképunimi i fermeréve
pér té pérballuar kostot e larta té teknologjisé moderne dhe standardin e produktit té
kérkuar nga tregjet ndérkombétare éshté e vetmja rrugézgjidhje. Ky bashképunim ka ecur
me ritme té uléta pasi ndérgjegjésimi i fermeréve dhe kushtet e fermave té tyre vijojné
jené té lidhura me pengesa té modelit gé ata operojné. Padyshim gé edhe emancipimi i
grave fermere pér té drejtuar ferma apo té aksesojné shérbimet e ekstensionit té ofruara
nga strukturat shtetérore nuk pritet qé té jeté i menjéhershém.

Pérmirésim né drejtim té kushteve té barazisé gjinore ka pasur né kuadrin ligjor té
pronésisé né zonat rurale i cili éshté thuajse i ploté pasi i referohet Kodit Civil té Republikés
sé Shqipérisé me ligjin nr.7850, daté 29.7.1994 dhe i ndryshuar né vite, né seksionin e
bashképronésisé pér familjet bujgésore dhe Kodin e Familjes pér bashképronésiné e
bashkéshorteve. Aktet rregullatore jané pérmirésuar edhe ligjin per noteriné nr. 110/2018,
ku i detyron noterét gé né aktet pér kalimet e pronésisé té provojné me dokumentacion
sipas regjistrave té gjendjes civile ne referim té Kodit té Familjes nése palét jané té
martuar dhe nése preken nga kéto veprime. Gjithashtu ligjet i fundit per legalizimet e
tokave bujgésore né vitin 2018 dhe 2020 ka rritur pritshmérité qé njé pjesé e madhe e
kétyre tokave té regjistrohet me certifikaté pronésie duke u krijuar kushtet pér akses me
té gjeré ne tregjet e kapitalit financiar pér té gjithé fermerét.

B. INFORMALITETI DHE PUNA E PAPAGUAR

Né vitin 2020, 36.1% e popullsisé Shqiptare éshté e punésuar né bujgési, ndérkohé gé
niveli i grave té punésuara né kété sektor éshté 41.4% (INSTAT 2021). Shkalla e papunésisé
pér graté né Shqipéri éshté 12.4% ose 0.4% mé e larté se burrat. Niveli i migrimit té
brendshém pér vitin 2020 éshté 34.009 banoré dhe 61% e tyre ishin gra. Ndérkohé 18.8%
e grave nuk jané té zéna me puné pér shkak té angazhimit né familje me rritjen e fémijéve.

Graté rurale konsumojné dukshém mé shumé kohé né pérgatitjen e ushqgimit, pastrimin,
kujdesin ndaj fémijéve dhe té tjera aktivitetet shtépiake sesa graté né zonat urbane. Kjo
situaté redukton mundésiné pér edukim dhe punésim mé té miré té tyre. Té gjithé kéta
tregues referojné kontributin ekonomik té gruas rurale, nivel té ulét té té ardhurave nga
puna gé kryejné edhe pse angazhimi né njé kohé mé té gjaté se graté né zonat urbane
pér puné té papaguar né familje. Norma e larté e migrimit drejt zonave urbane e grave
rurale éshté njé tregues i qarté se punézénia e tyre né zonat rurale éshté informale, e
pasigurt dhe e papaguar. Megjithése skema pér shpérblimin e lejes sé lindjes ekziston prej

shumé kohésh, aktualisht né zonat rurale graté pérfitojné shumé pak pasi nuk rezultojné
kontribuuese né kété skemé. Por njé nga arsyet se pérse graté rurale nuk pérfshihen
si kontribuuese né kété skemé éshté dhe vlera e ulét e pérfitimit pasi té ardhurat né
sektorin ku jané té punésuar éshté i orientuar nga praktika e pagesés sé kontributeve né
nivelin minimal té kérkuar nga ligji.

REKOMANDIME

Né linjén e evidentimit té problematikave té cilésuara mé sipér po paragesim disa
rekomandime né funksion té pérmirésimit té menaxhimit né nivel institucional té ¢éshtjeve
té barazisé gjinore dhe buxhetimin gjinor né fondet e bujgésisé.

Rritja cilésore dhe sasiore e shérbimit té ekstensionit népérmjet Ministrisé
sé Bujgésisé né shpérndarje té drejté gjinore edhe pér anétarét e tjeré te
fermés.

Rritja sasiore e shérbimit té ekstensionit me shpérndarje té drejté gjinore té
parashikohet duke detyruar népérmjet regjistrave té popullsisé pjesémarrjen
e grave ne frekuenca te njéjta me ato té burrave. Ky shérbim té orientohet jo
vetém pér drejtuesit e fermave, té cilét kryesisht jané burrat si kryefamiljarég,
por té delegohet prej tyre né anétarét e tjeré té familjes.

Nxitjen e grave si drejtuese fermash per té aplikuar né skemat mbéshtetése
duke i vlerésuar paraprakisht me mé shumé piké se aktualisht krahasimisht
me fermat gé drejtohen nga burrat (sot vlerésohen me 10 piké mé shumé
fermat gé drejtohen nga graté). Si dhe vlerésimin me mé shumé piké té
fermave gé drejtohen nga burrat ge gjaté aplikimit provojné shérbimet e
ekstensionit pér vitin e fundit nga graté anétare té fermes.

Pérfshirje mé e gjeré e fondeve té skemave kombétare dhe atyre té IPARD
duhet té kushtézohet edhe me pérfshirjen e te gjitha grave né moshé

aktive si bashképérgjegjése né vlerésimin e pikézuar pér pérfitimin ose jo

té tyre. Duhet té pérfshihet né vlerésim nga AZHBR edhe kapaciteti teknik
dhe menaxherial i anétaréve gra té familjes fermere pérfituese té skemave
mbéshtetése qofte kombétare edhe ato té IPARD. Shtimi i vlerés sé financimit
do té krijojé tendencé pér gjithépérfshirje té gjithé familjes fermere pa dallim
gjinie dhe aksesim direkt i burimeve té financimit edhe né sajé té aftésisé sé
grave ne ferme.

Krijimin e njé kalendari efektiv me organizime sociale té grave fermere si hap
i paré i krijimit té shogatave té tyre pér bashképunim té métejshém. Eshté
shumé e réndésishme gé fermat shqiptare té rrisin eficencén duke pérfituar
nga burimet financiare té IPARD. Kéto burime mund té pérfitohen vetém
duke rritur madhésiné e fermés népérmjet bashkimit té fermave familjare
mé té vogla. Ne kéto kushte mundésité pér sukses dhe pérfitime jané

mé té médha. Mbéshtetja sociale mund té materializohet me mbéshtetje

lehtésuese nga pérmirésimi i Strategjisé Kombétare pér Barazi Gjinore duke
e kanalizuar kété mbéshtetje té parashikuar né seksionin “Aneks 4. Logjika
e Ndérhyrjes, Institucionet Pérgjegjése, Afatet Kohore”. Né kété aneks
parashikimet pér takime me graté dhe motivimin e tyre dhe nxitjen e tyre
pér pérfitimet ligjore dhe té tjera nga skemat sociale, pronésia mbi tokén
jané parashikuar pa referenca té matshme. Né referenca te matshme do té
duhet té pérdoren graté fermere ose si punonjése té punéve te papaguara
ne shtépi me ané té dhénave té sakta nga njésité administrative dhe
strukturat e ekstensionit ne terren. Vetém né kété ményré do té mund té
arrinet né ményré kapilare kontakti me graté e parashikuara né kété strategji
pér t'u nxitur dhe angazhuar né veprime konkrete pér pérfitimet gé ofron
legjislacioni dhe sistemi pér to né pérmirésimin e té hyrave né ekonominé e
tyre. .

' ‘ Institute for Democracy and Mediation
Instituti pér Demokraci dne Ndérmjetésim

Instituti pér Demokraci dhe Ndérmjetésim — IDM éshté njé
organizaté jo- geveritare, e themeluar né néntor té vitit 1999, qé
ka né fokus té veprimtarisé sé vet geverisjen pjesémarrése dhe
institucionet demokratike, procesin e integrimit né Bashkimin
Evropian, zhvillimin e shogérisé civile, bashképunimin rajonal dhe
¢céshtjet e sigurisé. Ne synojmé konsolidimin e zhvillimeve né kéto
fusha népérmjet hulumtimit té pavarur, rritjes sé kapaciteteve
dhe ndérveprimeve efikase pérmes spektrit té gjeré té aktoréve
né shoqéri.

